
Rezime sou pwosedi CFPB pou 
anpeche sezi kay.

Poutèt move eksperyans anpil pretè pandan kriz ipotèk 
la, CFPB a etabli pwosedi nouvo pou fasilite pretè a gen 
aksè nan opsyon pou anpeche sezi kay. Nouvo direktiv 
yo konsevwa pou founi pretè pwoteksyon konsistan ak 
enpòtan, ak bay endistri a fleksibilite nesesè. Rezime 
annapre a pale sou pwovizyon prensipal yo.

Pwosesis sezi kay
Nouvo direktiv ipotèk CFPB yo founi pretè yo 
pwoteksyon federal enpòtan pou ede asire ke yo kapab 
aplike pou tout opsyon ki anpeche sezi kay ki disponib. 
Direktiv yo sispann pi gwo pwoblèm tolalito yo ak 
elimine kèk nan pi move sipriz nan kriz ipotèk la.

Founisè sèvis ipotèk oblije kontakte 
pretè
Sou 36 jou apre yon mèt propriyetè kay manke fè yon 
peman oswa pa kapab peye tout kantite lajan ipotèk 
la, founisè sèvis ipotèk la dwe fè yon efò bòn fwa pou 
etabli kontak sou telefòn oswa nan yon reyinyon fas-a-
fas. Founisè sèvis ipotèk la oblije kontakte yon pretè 
chak fwa pretè a manke fè yon peman. Si sitiyasyon 
pretè a egzije sa a, founisè sèvis ipotèk la dwe pale avèk 
pretè a sou modifikasyon prè ipotèk la oswa sou opsyon 
modifikasyon ki disponib bay pretè a. 

Anvan yon pretè rive nan 45 jou anreta, founisè sèvis 
ipotèk la, dwe voye yon avi alekri bay pretè a oswa ajan 
pretè a k ap ankouraje pretè a pou kontakte founisè 
sèvis ipotèk la, k ap founi nimewo telefòn pou manm 
pèsonèl la ki asiyen bay pretè a, epi k ap founi pretè 
a avèk egzanp sou opsyon loss mitigation (alèjman 
pèt) ke founisè sèvis ipotèk la ofri. Epitou pretè a dwe 

resevwa enfòmasyon sou kouman pou jwenn yon 
konseye lojman.

Nenpòt kontrandi peryodik sou ipotèk la ke pretè a 
resevwa apre li 45 jou anreta dwe enkli, pami lòt bagay, 
enfòmasyon sou risk posib pretè a kapab jwenn ki gen 
ladann depans ki asosye avèk reta a; enfòmasyon sou si 
wi oswa non founisè sèvis ipotèk la te kòmanse pwosesis 
sezi kay la; nimewo telefòn ak sit entènèt  kote pretè a 
kapab jwenn yon ajans konsèy lojman HUD apwouve; ak 
enfòmasyon sou nenpòt pwogram alèjman pèt pretè a 
dakò pou resevwa.

Restriksyon nan sezi kay
Yon founisè sèvis ipotèk pa gen dwa voye premye avi a 
oswa prezante pou sezi kay jouk pretè a plis pase 120 
anreta. Peryòd 120 jou a, selon direktiv yo, konsevwa 
pou kapab founi pretè ase tan pou li jwenn enfòmasyon 
sou opsyon ak prezante yon aplikasyon pou asistans 
ipotèk. Anplis, si pretè a te deja soumèt yon aplikasyon 
konplè pou asistans ipotèk – nòmalman sa a rele yon 
aplikasyon alèjman pèt – founisè sèvis ipotèk la pa gen 
dwa kòmanse pwosesis sezi kay la pandan pretè a ap 
evalye pou yon plan alèjman pèt. Natirèlman, yon plan 
alèjman pèt pa p anpeche sezi kay si pretè a sispann fè 
peman dapre plan sa a.

Obligasyon manm pèsonèl ak 
enfòmasyon founisè sèvis ipotèk
Nouvo direktiv CFPB yo konsevwa pou asire ke 
pwopriyetè kay pa bezwen enkyete ankò konsènan 
entèraksyon avèk founisè sèvis ipotèk ki pa kapab jwenn 
enfòmasyon enpòtan sou prè ipotèk pretè a.   

Direktiv CFPB yo egzije pou founisè sèvis ipotèk yo asiyen 
manm pèsonèl pou ede pretè ki anreta ak pou asire ke 
anplwaye sa yo, pami lòt bagay, founi enfòmasyon kòrèk 

Rezime sou pwosedi 
CFPB pou anpeche sezi

Consumer Financial
Protection Bureau



2 of 2Vizite sit entènèt consumerfinance.gov

sou opsyon alèjman pèt, eksplike kòrèkteman kisa yon 
pretè dwe fè pou li aplike pou opsyon ipotèk, di pretè a 
estati yon aplikasyon alèjman pèt, epi kapab jwenn san 
pèdi tan enfòmasyon alekri pretè a te soumèt ki asosye 
avèk yon aplikasyon alèjman pèt. 

Epitou founisè sèvis ipotèk yo dwe kapab di pwopriyetè 
kay yo sikonstans ki ka fè founisè sèvis ipotèk la gen 
dwa fè rekòmandasyon pou sezi kay. Enfòmasyon sa a 
se enfòmasyon kritik pou ede pwopriyetè kay la ranpli 
aplikasyon pou asistans nan anpeche sezi kay nan ase 
tan pou pwoteje dwa yo dapre nouvo direktiv yo. 

Delè pou pretè enkyete 
Tan enpòtan anpil nan resevwa maksimòm asistans pou 
rezoud yon prè ki anreta. Pi bonè pretè chèche èd, plis 
pwoteksyon yo gen dapre direktiv nouvo CFPB yo.

Pretè gen plis pwoteksyon si pretè a prezante yon 
aplikasyon konplè pou asistans ipotèk sou 120 jou depi 
premye peman li te manke fè a paske founisè sèvis 
ipotèk la pa pèmèt pou kòmanse pwosesis sezi kay nan 
120 jou sa yo.

Si yon founisè sèvis ipotèk resevwa yon aplikasyon 
konplè pou opsyon alèjman pèt sou 45 jou oswa plis jou 
anvan yon vant sezi kay pwograme, founisè sèvis ipotèk 
la dwe rekonèt alekri li te resevwa aplikasyon an epi se 
pou l detèmine si aplikasyon an konplè. Si aplikasyon 
an pa konplè, founisè sèvis ipotèk la dwe di pretè a ki 
enfòmasyon ak dokiman siplemantè ki dwe founi. (Si 
yon founisè sèvis ipotèk resevwa yon aplikasyon mwens 
ke 45 jou anvan yon vant sezi kay, pretè a pa fèt pou l 
resevwa yon avi alekri ki di aplikasyon li an te resevwa.)

Si yon founisè sèvis ipotèk resevwa yon aplikasyon 
konplè swa 90 jou oswa plis jou anvan yon vant sezi 
kay, founisè sèvis ipotèk la dwe bay pretè a omwen 14 
jou pou aksepte oswa refize yon òf opsyon alèjman 
pèt. Lèfini, si yon founisè sèvis ipotèk ki resevwa yon 
aplikasyon konplè 90 jou oswa plis jou anvan yon vant 
sezi kay pwograme, alò pretè a gen dwa prezante yon 
apèl kont refi nenpòt modifikasyon prè.  Pretè a gen 14 
jou pou prezante apèl la.

Yon aplikasyon konplè founisè sèvis ipotèk la resevwa 
37 jou oswa plis jou anvan yon vant sezi kay pral evalye 
pou opsyon alèjman pèt ki disponib bay pretè a. Founisè 

sèvis ipotèk la dwe bay pretè a yon avi alekri sou 
desizyon an, men sa ki ekri nan lèt la ap depann sou si wi 
ou non founisè sèvis ipotèk la detèmine si pretè a kalifye 
pou yon opsyon solisyon pou ipotèk la. 

Founisè sèvis ipotèk oblije eksplike 
desizyon yo bay pretè
Founisè sèvis ipotèk la oblije evalye pretè a pou tout 
opsyon pou anpeche sezi kay pou ki pretè a gen dwa 
kalifye, nan konsiderasyon ke yon pretè soumèt yon 
aplikasyon konplè bonè ase. Founisè sèvis ipotèk, kreditè 
ak envestisè pa oblije ofri opsyon alèjman pèt espesifik.  

Lè founisè sèvis ipotèk refize yon pretè pou yon 
opsyon modifikasyon prè, yo dwe founi rezon espesifik 
pou refi a. Pa egzanp, si yon pretè refize pou yon 
opsyon modifikasyon prè ipotèk akòz yon kondisyon 
sou envestisè a, founisè sèvis ipotèk la dwe eksplike 
kondisyon an.

Pretè ki te chèche èd anvan gen dwa 
aplike ankò pou alèjman pèt dapre 
nouvo direktiv sa yo
Pretè gen dwa resevwa evalyasyon sou alèjman pèt 
dapre nouvo direktiv yo, menm si yo te aplike epi te 
refize pou alèjman pèt anvan nouvo direktiv yo te efektif, 
depi yo te prezante aplikasyon konplè yo plis pase 37 
jou anvan yon vant sezi kay pwograme. 

CFPB a aksepte plent konsomatè 
konsènan ipotèk
CFPB aksepte plent konsènan ipotèk, konsa si w gen 
yon pwoblèm, ou gen dwa prezante yon plent bay 
CFPB. CFPB pral voye plent ou bay konpayi a epi asire 
ke w resevwa yon respons nan men yo. Kliyan gen 
dwa prezante yon plent lè yo rele nan nimewo (855) 
411-2372 (CFPB) oswa nan ranpli fòm plent la nan 
consumerfinance.gov/complaint. Epitou CFPB pral 
òganize aktivite ranfòsman ak sipèvizyon pou asire ke 
founisè sèvis ipotèk yo konfòme avèk nouvo direktiv yo. 


